
Elsenburg Landboukollege stuur afgestudeerdes die arbeidsmark in
Ses-en-negentig (96) landboustudente het gister (2 April 2003) hul onderskeie diplomas en hoër sertifikate tydens die Elsenburg Landboukollege se jaarlikse diplomadag ontvang.  Twee-en-sestig hiervan het die tweejarige Hoër Sertifikaat in Landbou ontvang, veertien die Diploma in Landbou (Ervaringsonderrig) en twintig studente die Diploma in Landbou: Keldertegnologie.

Die gasspreker, Johan Gelderblom, Wes-Kaapse minister van landbou, toerisme en dobbelary, het tydens dié geleentheid gesê, “Die bydrae van die landbousektor tot die groei van die provinsiale en nasionale ekonomie, werkskepping, welvaarskepping in veral landelike gebiede en die platteland, en die suksesvolle implementering van programme soos die nasionale grondhervormingsprogram, sal net verseker kan word as ons ons volle ondersteuning gee aan landboukolleges.”

Hy het verder sy steun aan landboukolleges toegesê: “Landboukolleges is bekend daarvoor dat hul afgestudeerde studente werklik werksgereed is en met die nodige kennis en vaardighede toegerus is wanneer hulle tot die arbeidsmark toetree.”  In aansluiting hiermee het hy bekend gemaak dat die Wes-Kaapse regering daartoe verbind is om landbou-opleiding te ondersteun met ‘n bydrae van R24 miljoen.  “Van heirdie geld gaan R8 miljoen aan die bevordering van Hoër Onderwys en R9 miljoen aan opleiding vir die bemagtiging van plaaswerkers en hulpbronarm boere.”

Die Elsenburg Landboukollege, wat vanjaar reeds 105 jaar oud is, het vanjaar ‘n rekordgetal van 130 eerstejaarstudente tot die kollege toegelaat, terwyl 142 tweede- en derdejaar studente geregistreer het – dus ‘n totaal van 272 studente.

Van die opspraakwekkende toekennings wat gemaak is: 

· Dux studente in onderskeie rigtings:


Henry Conradie – Hoër Sertifikaat in Landobu

Duncan Savage – Diploma in Landbou: Keldertegnologie

Daniël Grové - Diploma in Landbou 

· Advokaat Gesie Lategan is aangewys as die Oud-studente Nuusmaker van die Jaar vir haar prestasies as wynmaker.  Sy is ook verlede jaar aangewys as Wes-Kaapse Vroue Boer van die Jaar in die kategorie vir Top Produsent vir Nasionale Markte en was naaswenner in die nasionale kompetisie.  Adv Lategan is boer en wynmaker op hul plaas Domaine Brahms in die Paarl. 

Minister Johan Gelderblom, Adv Gesie Lategan en Marius Paulse, Direkteur: Opleiding van die Kollege

